
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱԿՐԹԱԿԱՆ ՀԻՄՆԱԿԱՆ ԸՆԴՀԱՆՈՒՐ ՊԵՏԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2-3-ՐԴ, 5-8-ՐԴ ԵՎ 10-ՐԴ ԴԱՍԱՐԱՆՆԵՐՈՒՄ 2024-2025 ՈՒՍՈՒՄՆԱԿԱՆ ՏԱՐՈՒՄ  ՈՒՍՈՒՄՆԱԿԱՆ ԳՈՐԾԸՆԹԱՑԻ ԿԱԶՄԱԿԵՐՊՈՒՄԸ
1.ԸՆԴՀԱՆՈՒՐ ԴՐՈՒՅԹՆԵՐ
1. Սույն ուղեցույցում ներկայացվում է ուսումնական գործընթացի կազմակերպումը ՀՀ հանրակրթական հիմնական ընդհանուր պետական ծրագրեր իրականացնող ուսումնական հաստատությունների (այուհետ՝ Հաստատություն) 2-3-րդ, 5-8-րդ և 10-րդ դասարաններում[footnoteRef:1]:  [1:  2024-2025 ուսումնական տարում  ՀՀ Տավուշի մարզի հանրակրթական հիմնական ընդհանուր պետական ծրագրեր իրականացնող ուսումնական հաստատությունների 2-3-րդ, 5-8-րդ և 10-րդ դասարաններում ուսումնական գործընթացի կազմակերպումը տրված է առանձին ուղեցույցով (Տես՝ Ուղեցույց: 2024-2025 ուսումնական տարում  ուսումնական գործընթացի կազմակերպումը Հայաստանի Հանրապետության Տավուշի մարզի հանրակրթական հիմնական ընդհանուր պետական ծրագրեր իրականացնող ուսումնական հաստատությունների 1-12-րդ դասարաններում):
] 

2. Հաստատության 2-3-րդ, 5-8-րդ և 10-րդ դասարաններում ուսումնական գործընթացը կազմակերպվում է Հանրակրթության պետական չափորոշչի (ՀՀ կառավարության 04.02.2021թ. N 136-Ն որոշում) և առարկայական նոր չափորոշիչների ու ծրագրերի պահանջների հիման վրա:
3. 2024-2025 ուսումնական տարվա ուսումնական պարապմունքները 2-3-րդ, 5-8-րդ և 10-րդ, ինչպես նաև Հաստատության մյուս դասարաններում, սկսելու, ավարտելու, ուսումնական պարապմունքների ընթացքում տրվող արձակուրդների ժամկետները սահմանվում են Կրթության, գիտության, մշակույթի և սպորտի նախարարի 28.07.2023թ. N 98-Ն հրամանով՝ «Հանրակրթական հիմնական (ընդհանուր, մասնագիտացված և հատուկ) պետական ծրագրեր իրականացնող ուսումնական հաստատությունների 2024-2025 ուսումնական տարվա օրինակելի ուսումնական պլանների» (Հավելված 2-ի 1-ին և 2-րդ կետեր) պահանջների համաձայն:
2.ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱԿՐԹԱԿԱՆ ՀԻՄՆԱԿԱՆ ԸՆԴՀԱՆՈՒՐ ՊԵՏԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2-3-ՐԴ, 5-8-ՐԴ ԵՎ 10-ՐԴ ԴԱՍԱՐԱՆՆԵՐԻ ՈՒՍՈՒՄՆԱԿԱՆ ՊԼԱՆԻ ԸՆԴՀԱՆՐԱԿԱՆ ԿԱՌՈՒՑՎԱԾՔԸ
4. Հաստատության 2024-2025 ուսումնական տարվա 2-3-րդ, 5-8-րդ և 10-րդ դասարանների ուսումնական պլանը (այսուհետ` Ուսումնական պլան) ունի  երեք՝ պետական, դպրոցական և անհատական (ընտրովի) բաղադրիչ (հիմք՝ «Հանրակրթության մասին» ՀՀ օրենք, 7-րդ հոդված, 5-րդ մաս)[footnoteRef:2]։ [2:  Տե´ս Աղյուսակ 1, Աղյուսակ 2:] 

5. Հանրակրթական ուսումնական հաստատության ուսումնական պլանի պետական բաղադրիչը ներառում է՝ ըստ դասարանների պետական պարտադիր առարկայացանկը և առարկայացանկում ընդգրկված ուսումնական առարկաներին հատկացված պարտադիր նվազագույն ժամաքանակները (Հիմք՝ «Հանրակրթության պետական չափորոշիչ», 23-րդ կետ):
6. Հաստատության 2-3-րդ, 5-8-րդ և 10-րդ դասարանների ուսումնական ուսումնական պլանի դպրոցական բաղադրիչի տնօրինումը:
1) Դպրոցական բաղադրիչի ժամաքանակը հատկացվում է Ուսումնական պլանի պետական բաղադրիչով և Հաստատության կողմից սահմանված առարկաներին: Հաստատությունը կարող է սահմանել նոր առարկաներ (դասընթացներ)՝ դրանց ծրագրերը Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ Նախարարություն) կողմից հաստատվելուց հետո:
2) Դպրոցական բաղադրիչի ժամաքանակը հատկացվում է սովորողների նախասիրություններին, ուսումնական հաստատության առանձնահատկություններին, համայնքի կարիքներին համապատասխան կրթություն կազմակերպելու նպատակով: 
3) Նախարարության կողմից հաստատված ծրագրերով երաշխավորվող առարկաները (դասընթացները) տրված են «Հանրակրթական հիմնական (ընդհանուր, մասնագիտացված և հատուկ) պետական ծրագրեր իրականացնող ուսումնական հաստատությունների 2024-2025 ուսումնական տարվա օրինակելի ուսումնական պլաններում» (Հավելված 2-ի 25-րդ կետի 3-րդ ենթակետ): 
4) Հաստատության ուսումնական պլանի դպրոցական բաղադրիչի ժամաքանակի բաշխումը կատարվում է մանկավարժական խորհրդի որոշմամբ՝ ելնելով Հաստատության, դասարանի պատրաստվածությունից, մանկավարժներով, ծրագրերով, դասագրքերով, երաշխավորված լրացուցիչ առարկայացանկի որևէ առարկայի լիարժեք ուսուցման կազմակերպման նպատակով Նախարարության կողմից հանրակրթական ուսումնական հաստատությունների համար երաշխավորված այլ ուսումնական գրականությամբ ապահովվածությունից և ուսուցման կազմակերպման համար անհրաժեշտ այլ պայմաններից, ինչպես նաև Նախարարության հանձնարարականներից։
5) 2-3-րդ, 5-8-րդ և 10-րդ դասարաններում դպրոցական բաղադրիչի ամբողջ ժամաքանակի բաշխումը պարտադիր է: 
6) Դպրոցական բաղադրիչով սահմանված ժամաքանակի շրջանակում դասավանդվող առարկայացանկը ամրագրվում է Հաստատության ուսումնական պլանում և դասացուցակում։
7. Հաստատության 2-3-րդ, 5-8-րդ և 10-րդ  դասարանների ուսումնական պլանի անհատական (ընտրովի) բաղադրիչի տնօրինումը:
1)  Ուսումնական պլանի անհատական (ընտրովի) բաղադրիչի ժամերը հատկացվում են Հաստատության կողմից սահմանված ուսումնական խմբակներին և ուսումնական նախագծերին «Հանրակրթական ուսումնական հաստա-տություններում խմբակների գործունեության և ուսումնական նախագծերի իրականացման մեթոդական ուղեցույցի» և «Հանրակրթական ուսումնական հաստատության դպրոցական և անհատական բաղադրիչով սահմանված առարկաների ծրագրերի և խմբակների երաշխավորման կարգի» (Հիմք՝ Հայաստանի Հանրապետության կրթության, գիտության, մշակույթի և սպորտի նախարարի 24.02.2023թ. N 301 Ա/2 և 24.02.2023թ. N 09-Ն հրամաններ) պահանջների համաձայն:
2) Անհատական բաղադրիչի ժամերը բաշխվում են՝ հաշվի առնելով խմբակի կամ նախագծի իրականացման համար հատկացվող տարեկան ժամաքանակը։
3) Ուսումնական պլանի անհատական (ընտրովի) բաղադրիչի ժամաքանակից ժամեր են հատկացվում կրթության պետական կառավարման լիազորված մարմնի կողմից երաշխավորված  «Առողջ ապրելակերպ» (5-8-րդ և 10-րդ դասարաններ) և «Մասնագիտական կողմնորոշման ակումբներ» (8-րդ և 10-րդ դադարաններ) ուսումնական խմբակներին:
4) [bookmark: _Hlk129769589]Հաստատության 7-8-րդ և 10-րդ դասարաններում յուրաքանչյուր սովորող տարեկան իրականացնում է առնվազն մեկ ուսումնական նախագիծ՝ իր ընտրած առարկայից (առարկաներից): Տվյալ դասարանի բոլոր ուսումնական նախագծերը գրանցվում են և սովորողների գնահատականները նշանակվում են էլեկտրոնային մատյանի առանձին էջում։ 
5) Ուսումնական պլանի անհատական (ընտրովի) բաղադրիչով նախատեսված ուսումնական խմբակները և նախագծերը կազմակերպվում են Ուսումնական պլանի պետական և դպրոցական բաղադրիչների ժամաքանակի շրջանակում՝ ըստ դասացուցակի իրականացվող ուսումնական պարապմունքներից հետո: 
6) Ուսումնական պլանի պետական պարտադիր,  դպրոցական և անհատական բաղադրիչներն ուղղված են Հանրակրթության պետական չափորոշչով, առարկայական չափորոշիչներով և ծրագրերով ամրագրված գիտելիքների, հմտությունների, դիրքորոշման, արժեքների ձևավորմանը և զարգացմանը։
7) Սովորողների շաբաթական ծանրաբեռնվածությունը սահմանում է Հաստատությունը՝ պահպանելով Հայաստանի Հանրապետության առողջապահության նախարարության կողմից սահմանված սանիտարական կանոնները և նորմերը: (Հիմք՝ «Հանրակրթական ծրագրեր իրականացնող ուսումնական հաստատություններին ներկայացվող պահանջներ» N 2.2.4-016-17 սանիտարական կանոններ և նորմեր, Հավելված 6):
Հավելված 6
Սովորողների օրական ուսումնական ծանրաբեռնվածության առավելագույն թույլատրելի նորմերը

	Դասարաններ
	Օրական թույլատրելի առավելագույն
 ուսումնական
ծանրաբեռնվածության նորմեր

	1
	Օրական ոչ ավելի, քան 4 դաս, շաբաթը 1 անգամ 5 դաս՝ ֆիզկուլտուրայի դասի հաշվին

	2-4
	Օրական ոչ ավելի, քան 5 դաս, շաբաթը 1 անգամ 6 դաս՝ ֆիզկուլտուրայի դասի հաշվին

	5-6
	Օրական ոչ ավելի, քան 6 դաս

	7-12
	Օրական ոչ ավելի, քան 7 դաս


  
8) Ուսումնական պլանի անհատական (ընտրովի) բաղադրիչի ժամաքանակը Հաստատությունը բաշխում է ըստ կրթական աստիճանների, 7-8-րդ և 10-րդ դասարաններում՝ հաշվի առնելով նաև յուրաքանչյուր սովորողի կողմից իրականացվող առնվազն մեկ ուսումնական նախագծի ուղղվածությունն ու բովանդակությունը:
8. Հանրակրթական ուսումնական հաստատությունը Ուսումնական պլանի պետական, դպրոցական և անհատական բաղադրիչներով սահմանված ժամաքանակի տնօրինմամբ կազմում է տվյալ ուսումնական տարվա իր ուսումնական պլանը:
9. 2-3-րդ, 5-8-րդ և 10-րդ դասարաններում սովորողների ուսումնառության արդյունքները արձանագրվում են  «Պետական հանրակրթական ուսումնական հաստատությունների սովորողների գնահատման չափանիշները սահմանելու մասին» Հայաստանի Հանրապետության կրթության, գիտության, մշակույթի և սպորտի նախարարի N 11-Ն 24.02.2023թ. հրամանի պահանջներին համաձայն:
10. 2-3-րդ դասարաներում, յուրաքանչյուր դասաժամի միջնամասում, որոշակի ժամանակ հատկացվում է լիցքաթափող և վերականգնող վարժություններին ու խաղերին` Նախարարության մեթոդական ցուցումների համաձայն:
3.ՈՒՍՈՒՄՆԱԿԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԸՆԴՀԱՆՈՒՐ ՍԿԶԲՈՒՆՔՆԵՐ
11. Հաստատության 2-3-րդ, 5-8-րդ դասարաններում «Օտար լեզու»-1, «Օտար լեզու»-2, ինչպես նաև 5-8-րդ և 10-րդ դասարաններում «Հայոց լեզու» և «Թվային գրագիտություն և համակարգչային գիտություն (ԹԳՀԳ)» (համակարգչային դասարանի առկայության դեպքում) առարկաների դասաժամերին դասարանը կարելի է բաժանել երկու խմբի, եթե սովորողների թիվը 20 և ավելի է:
12. «Տեխնոլոգիա» առարկայի (5-6-րդ դասարաններ) պարապմունքներին դասարանը կարելի է բաժանել երկու խմբի, եթե սովորողների թիվը 20 և ավելի է: 
13. Դասարանը նույն կարգով կարելի է բաժանել երկու խմբի նաև Նախարարության երաշխավորած «Գրաբար» (7-րդ կամ 8-րդ դասարան) առարկայի պարապմունքների ժամանակ՝ դպրոցական բաղադրիչի ժամաքանակն այդ առարկային տրամադրելու դեպքում։
14. Անհրաժեշտության դեպքում Հաստատությունն իրավասու է ըստ կիսամյակների վերաբաշխելու առարկայի ուսուցմանը Ուսումնական պլանով հատկացված ժամերը` պահպանելով Հաստատության ուսումնական պլանով սահմանված տվյալ առարկայի տարեկան ընդհանուր ժամաքանակը:
15. Հաստատության 2-3-րդ դասարաններում առարկայացանկի ձևավորման սկզբունքներն	են.
1) մաթեմատիկան ներկայացվում է մեկ ինտեգրված առարկայով, ինչպես նաև մաթեմատիկական մտածողությունը, քննադատական մտածողությունը, կանխատեսումներ կատարելու ունակությունները շախմատ խաղի ուսուցման միջոցով զարգացնող առանձին առարկայով («Մաթեմատիկա»,  «Շախմատ» առարկաներ),
2) տեղեկատվական և հաղորդակցական տեխնոլոգիաների կրթությունը ներկայացվում է թվային սարքերից և ծրագրերից օգտվելու կարողություններ ձևավորող առանձին ուսումնական առարկայով («Թվային գրագիտություն և համակարգչային գիտություն (ԹԳՀԳ)» առարկա), 
3) տեխնոլոգիական (ճարտարագիտական) կրթությունը ներկայացվում է ինտեգրված ուսումնական առարկայով («Տեխնոլոգիա» առարկա), 
4) ԲՏՃՄ բնագավառի բնագիտական բովանդակությունը, «Ֆիզիկական կրթություն և անվտանգ կենսագործունեություն», «Հայրենագիտություն» և «Հասարակություն, հասարակական գիտություններ» բնագավառները ներկայացվում են մարդուն և նրա շրջակա աշխարհն ուսումնասիրող մեկ ինտեգրված ուսումնական առարկայով («Ես և շրջակա աշխարհը» առարկա),
5) «Օտար լեզուներ» բնագավառը 2-3-րդ դասարաններում ներկայացվում է միայն «Օտար լեզու»-1 և «Օտար լեզու-2»  առարկաներով,  
6) «Հայոց լեզու և գրականություն» բնագավառը ներկայացվում է հայոց լեզուն և գրականությունը ներկայացնող մեկ ինտեգրված առարկայով («Մայրենի» առարկա),
7) «Արվեստ և արհեստ» բնագավառը ներկայացվում է առանձին կամ ինտեգրված առարկաներով («Կերպարվեստ», «Երաժշտություն» առարկաներ, «Արվեստ» ինտեգրված առարկա, կամ հաստատության կողմից ընտրված այլ առարկա, որի ծրագիրը հաստատված է Նախարարության կողմից),
8) «Ֆիզիկական կրթություն և անվտանգ կենսագործունեություն» բնագավառը ներկայացվում են առանձին առարկաներով («Ֆիզկուլտուրա», «Ես և շրջակա աշխարհը» առարկաներ):
16. Հաստատության 5-6-րդ դասարաններում առարկայացանկի ձևավորման սկզբունքներն են.
1) ԲՏՃՄ բնագավառում՝
ա. բնագիտությունը ներկայացվում է մեկ ինտեգրված առարկայով («Բնություն» առարկա),
բ. մաթեմատիկան ներկայացվում է մեկ ինտեգրված առարկայով («Մաթեմատիկա» առարկա),
գ. տեղեկատվական և հաղորդակցական տեխնոլոգիաների կրթությունը ներկայացվում է թվային սարքերից և ծրագրերից օգտվելու կարողություններ ձևավորող «ԹԳՀԳ» առարկայով, 
դ. տեխնոլոգիական (ճարտարագիտական) կրթությունը ներկայացվում է ինտեգրված «Տեխնոլոգիա» առարկայով.
2) «Օտար լեզուներ» բնագավառը ներկայացվում է առնվազն երկու օտար լեզվով.
3) «Հայոց լեզու և գրականություն» բնագավառը ներկայացվում է հայոց լեզուն և գրականությունը ներկայացնող մեկ ինտեգրված առարկայով («Մայրենի» առարկա).
4) «Հայրենագիտություն» և «Հասարակություն, հասարակական գիտություններ» բնագավառները ներկայացվում են Հայաստանի և հայ ժողովրդի և համաշխարհային պատմությունը, մշակույթը ու կրոնը, աշխարհագրությունը, հասարակական կյանքի ոլորտները ներկայացնող ինտեգրված առարկաներով (5-րդ դասարանում՝ «Իմ հայրենիքը», 6-րդ դասարանում՝ «Իմ հայրենիքը և աշխարհը» առարկաներով).
5) «Արվեստ և արհեստ» բնագավառը ներկայացվում է առանձին կամ ինտեգրված առարկաներով («Կերպարվեստ», «Երաժշտություն» առարկաներ կամ  «Արվեստ» ինտեգրված առարկա կամ հաստատության կողմից ընտրված այլ առարկա, որի ծրագիրը հաստատված է Նախարարության կողմից).
6) «Ֆիզիկական կրթություն և անվտանգ կենսագործունեություն» բնագավառը ներկայացվում է առանձին «Ֆիզկուլտուրա» առարկայով: 
17. Հաստատության 7-8-րդ դասարաններում առարկայացանկի ձևավորման սկզբունքներն են.
1) ԲՏՃՄ բնագավառում՝
ա. բնագիտությունը ներկայացվում է առանձին բնագիտական առարկաներով («Ֆիզիկա», «Աշխարհագրություն», «Քիմիա», «Կենսաբանություն» առարկաներ).
բ. մաթեմատիկան ներկայացվում է առանձին մաթեմատիկական առարկաներով («Հանրահաշիվ», Երկրաչափություն» առարկաներ).
գ. տեղեկատվական և հաղորդակցական տեխնոլոգիաների կրթությունը ներկայացվում է կիրառական ծրագրերի ուսումնասիրության միջոցով կյանքի պահանջներին և ապագա կրթությանը, աշխատանքային գործունեությանը բավարարող համակարգչային անհրաժեշտ հմտություններ զարգացնող առանձին ուսումնական առարկայով («ԹԳՀԳ» առարկա).
2) «Օտար լեզուներ» բնագավառը ներկայացվում է առնվազն երկու օտար լեզվով.
3) «Հայոց լեզու և գրականություն» բնագավառը ներկայացվում է «Հայոց լեզու» և «Գրականություն» առարկաներով.
4) «Հայրենագիտություն» բնագավառը ներկայացվում է  առանձին՝ «Հայոց պատմություն» առարկայով.
5) «Հասարակություն, հասարակական գիտություններ» բնագավառն ընդգրկում է համաշխարհային պատմությունը և հասարակական կյանքի ոլորտները ներկայացնող առանձին առարկաներ («Համաշխարհային պատմություն», «Հասարակագիտություն» առարկաներ).
6) «Արվեստ և արհեստ» բնագավառը ներկայացվում է առանձին կամ ինտեգրված առարկաներով («Կերպարվեստ», «Երաժշտություն» առարկաներ, կամ «Արվեստ» ինտեգրված առարկա կամ հաստատության կողմից ընտրված այլ առարկա, որի ծրագիրը հաստատված է Նախարարության կողմից).
7) Հաստատության 7-8-րդ դասարաններում «Կերպարվեստ» և «Երաժշտություն» առարկաներին հատկացված ժամաքանակը կարող է տրամադրվել «Արվեստ» ինտեգրված առարկային՝ առնվազն շաբաթական 1 ժամ ծավալով:
8) «Ֆիզիկական կրթություն և անվտանգ կենսագործունեություն» բնագավառը ներկայացվում է 7-րդ դասարանում՝ «Ֆիզկուլտուրա», 8-րդ դասարանում՝ «Ֆիզկուլտուրա» և «ՆԶՊ»  առարկաներով:
18. Հաստատության 2-3-րդ, 5-8-րդ դասարաններում օտար լեզվի ընտրության սկզբունքները.
1. Հանրակրթական հիմնական պետական ծրագրեր իրականացնող ուսումնական հաստատությունների 2-րդ դասարանում դասավանդվում է մեկ, իսկ 3-րդ, 5-8-րդ դասարաններում՝ երկու օտար լեզու: Այդ օտար լեզուներն են անգլերեն, ռուսերեն, ֆրանսերեն, գերմաներեն կամ Նախարարության կողմից երաշխավորված ծրագիր ունեցող  այլ լեզուներ:
1. Հաստատության ընտրությամբ երրորդ օտար լեզու  կարելի է դասավանդել ուսումնական պլանի դպրոցական բաղադրիչի ժամաքանակի հաշվին՝ 5-8-րդ դասարաններում (շաբաթական 1,5 կամ 2 ժամ՝ պահպանելով հանրակրթության պետական չափորոշչի «Օտար լեզու» բնագավառին հատկացված առավելագույն տոկոսային մասնաբաժինը) Նախարարության կողմից հաստատված ծրագրերի, ուսումնական գրականության հիման վրա, ուսուցման համար անհրաժեշտ պայմանների առկայության դեպքում:

4.ՈՒՍՈՒՄՆԱԿԱՆ ԳՈՐԾԸՆԹԱՑԻ ԿԱԶՄԱԿԵՐՊՈՒՄԸ 10-ՐԴ ԴԱՍԱՐԱՆՈՒՄ
19. Հաստատության 10-րդ դասարանում Ուսումնական պլանի պետական և դպրոցական բաղադրիչների տնօրինմամբ յուրաքանչյուր սովորողի համար սահմանվում է շաբաթական 28-33 ժամ պարտադիր ուսումնական ծանրաբեռնվածություն:
20. Հաստատության 10-րդ դասարան փոխադրված և Հաստատություն դիմած 10-րդ դասարանում սովորողների ծնողների դիմումների հիման վրա տնօրենը կազմում է 10-րդ դասարան ընդունված սովորողների՝
1) անվանացանկը,
2) յուրաքանչյուր սովորողի ընտրությամբ ծնողի դիմումում նշված նպատակային ծրագրով ուսումնասիրվող ուսումնական առարկաների անվանումները,
3) յուրաքանչյուր սովորողի համար հիմնական և նպատակային առարկայական ծրագրերի անհատական շաբաթական ընդհանուր ծանրաբեռնվածությունը՝ հաշվի առնելով յուրաքանչյուր սովորողի համար սահմանված նվազագույն և առավելագույն ծանրաբեռնվածությունների 28-33 ժամ ծավալը:
21. Հաստատության տնօրենը խմբավորում է սովորողներին՝ ըստ դիմումում նշված նպատակային ծրագրով ուսումնասիրվող ուսումնական առարկաների (դրանք այն առարկաներն են, որոնցից սովորողը պետք է հետագայում քննություն հանձնի բուհ կամ մասնագիտական այլ ուսումնական հաստատություն ընդունվելու կամ իր ապագա կրթության որակի ապահովման համար), ինչպես նաև հիմնական ծրագրով ուսումնասիրվող պետական պարտադիր առարկաների: 
22. Հաստատության 10-րդ դասարանները տվյալ ուսումնական առարկան նույն ծրագրով ուսումնասիրող սովորողներից կազմված ուսումնական խմբեր են:
23. Եթե նպատակային ծրագրով նույն առարկան ուսումնասիրում են տարբեր խմբերի սովորղներ, ապա այդ առարկայից նրանց դասերն իրականացվում է մեկ միասնական խմբով:
24. [bookmark: _Hlk158116303]Հաստատության 10-րդ դասարանում ուսուցումն իրականացվում է Հիմնական և Նպատակային առարկայական ծրագրերով, որոնց համապատասխան ձևավորվում են ուսումնական խմբեր։  
25. 10-րդ դասարանում ուսումնական խմբում սովորողների թիվը որոշվում է մեկ սովորողի համար 2մ2 մակերեսի հաշվարկով «Հայաստանի Հանրապետության հանրակրթական հիմնական ծրագրեր իրականացնող պետական ուսումնական հաստատության դասարանների կազմավորման կարգով» «Հանրակրթական ծրագրեր իրականացնող ուսումնական հաստատություններին ներկայացվող պահանջներ» N 2.2.4-016-17 սանիտարական կանոնների և նորմերի» (ՀՀ առողջապահության նախարարի 28.03. 2017թ. N 12-Ն հրաման, 71-րդ կետ) պահանջներին համապատասխան: 
26. Հաստատության 10-րդ դասարանի և առանձին գործող ավագ դպրոցի 10-րդ դասարանի սովորողը առարկան կարող է ուսումնասիրել տվյալ ուսումնական առարկայի Հիմնական կամ Նպատակային առարկայական ծրագրով: Այդ դեպքում սովորողը Հաստատության կողմից ընդգրկվում է այդ ծրագիրն ուսումնասիրող առարկայական խմբում։
27. Հաստատության 10-րդ դասարանի այն սովորողը, որը պետական բաղադրիչով տրված առարկան ուսումնասիրում է Նպատակային ծրագրով, նույն առարկան Հիմնական ծրագրով չի կարող ուսումնասիրել։
28. Հաստատության 10-րդ դասարանում «ԹԳՀԳ» առարկան սովորողը ուսումնասիրում է կամ հիմնական կամ նպատակային ծրագրով:
29. Հաստատության 10-րդ դասարանում «Արվեստ և արհեստ» ուսումնական բնագավառը սովորողը ուսումնասիրում է կամ «Արվեստ», կամ «Երաժշտություն» կամ «Կերպարվեստ» առարկայի հիմնական ծրագրով:
30. Հաստատության 10-րդ դասարանում ֆիզիկամաթեմատիկական առարկաներ ընտրելու դեպքում սովորողը Նպատակային ծրագրերով ուսումնասիրում է երեք առարկա («Ֆիզիկա», «Հանրահաշիվ և մաթեմատիկական անալիզի տարրեր», «Երկրաչափություն»):
31. Հաստատության 10-րդ դասարանում բնագիտական առարկաներ ընտրելու դեպքում սովորողը նպատակային ծրագրերով կարող է ուսումնասիրել «Ֆիզիկա», «Քիմիա»,  «Կենսաբանություն» առարկաներից ցանկացած երկուսը, իսկ «Աշխարհագրություն» առարկան ընտրելու դեպքում՝ ուսումնասիրում է «Հանրահաշիվ և մաթեմատիկական անալիզի տարրեր», «Երկրաչափություն» կամ «Օտար լեզու» առարկաները՝ Նպատակային ծրագրերով:
32. Այն սովորողները, որոնք Հաստատության 10-րդ դասարանում Նպատակային ծրագրերով ուսումնասիրում են հայագիտական, հասարակագիտական    առարկաներ և (կամ) օտար լեզուներ, 10-րդ դասարանում բնագիտական առարկաներից ուսումնասիրում են «Բնագիտություն» ինտեգրված ուսումնական առարկան:    













                                                                                     
Աղյուսակ  1
Հաստատության 2-3-րդ, 5-8-րդ դասարանների 2024-2025 ուսումնական տարվա ուսումնական պլանի նմուշ
	Պետական պարտադիր առարկայացանկ 
	Դասարաններ, ուսումնական առարկաների պարտադիր նվազագույն ժամաքանակներ

	Հայոց լեզու

	Գրականություն
	-
	-

	2
	2

	Իմ հայրենիքը
	-
	-
	2
	-
	-
	-

	Իմ հայրենիքը և աշխարհը
	-
	-
	-
	2
	-
	-

	Հայոց պատմություն
	-
	-
	-
	-
	3
	3

	Համաշխարհային պատմություն
	-
	-
	-
	-
	2
	2

	Հասարակագիտություն
	-
	-
	-
	-
	1
	1

	Օտար լեզու-1
	3
	2
	2
	2
	2
	2

	Օտար լեզու-2
	-
	2
	3
	3
	3
	2

	Մաթեմատիկա
	4
	4
	5
	5
	-
	-

	Հանրահաշիվ
	-
	-
	-
	-
	3
	3

	Երկրաչափություն
	-
	-
	-
	-
	2
	2

	Ես և շրջակա աշխարհը
	1
	1
	-
	-
	-
	-

	Բնություն
	-
	-
	2
	2
	-
	-

	ԹԳՀԳ
	1
	1
	1
	1
	1
	1

	Աշխարհագրություն
	-
	-
	-
	-
	2
	2

	Ֆիզիկա
	-
	-
	-
	-
	2
	2

	Քիմիա
	-
	-
	-
	-
	2
	2

	Կենսաբանություն
	-
	-
	-
	-
	2
	2

	Տեխնոլոգիա
	1
	1
	1
	1
	-
	-

	Կերպարվեստ
	1
	1
	1
	1
	0,5
	0,5

	Երաժշտություն
	1
	1
	1
	1
	0,5
	0,5

	Ֆիզկուլտուրա
	2
	2
	2
	2
	2
	2

	Շախմատ
	1
	1
	-
	-
	-
	-

	ՆԶՊ
	-
	-
	-
	-
	-
	1

	Դպրոցական բաղադրիչ
	4
	3
	4
	4
	3
	3

	Ընդամենը
	26
	26
	30
	30
	35
	35

	Անհատական (ընտրովի) բաղադրիչ
	3
	12

Հաստատության 10-րդ դասարանի 2024-2025 ուսումնական տարվա ուսումնական պլանի նմուշ

	Պետական պարտադիր առարկայացանկ 
	Դասարան, ուսումնական
 առարկաների պարտադիր
 նվազագույն ժամաքանակ

	
	X

	Հայոց լեզու
	2

	Հայ գրականություն
	3

	Հայոց պատմություն
	3

	Համաշխարհային պատմություն
	-

	Հասարակագիտություն
	2

	Օտար լեզու-1
	2

	Օտար լեզու-2
	-

	Հանրահաշիվ և մաթեմ. Անալիզի տարրեր
	2

	Երկրաչափություն
	1

	Բնագիտություն
	-

	ԹԳՀԳ
	-

	Աշխարհագրություն
	-

	Ֆիզիկա
	-

	Քիմիա
	-

	Կենսաբանություն
	-

	Տեխնոլոգիա
	-

	Արվեստ և արհեստ ուս. բնագավառ (առարկա) 
	-

	Երաժշտություն
	-

	Ֆիզկուլտուրա
	2

	Շախմատ
	-

	ՆԶՊ
	1

	Դպրոցական բաղադրիչ
	15

	Ընդամենը
	33

	Անհատական (ընտրովի) բաղադրիչ
	6

